
 У Празе адбылася беларускамоўная 
калядная літургія

На Божае Нараджэньне - 25 сьнежня 2009 г. 
праскія  беларусы сабраліся ў царкве сьвятых 
Кузьмы і Дзям’яна на першую ў гісторыі Прагі 
беларускамоўную калядную літургію.

Літургію адслужыў уніяцкі сьвятар айцец Андрэй 
Абламейка.
Крыніца:  Радыё Свабода

      НАВІНЫ з  Бацькаўшчыны

Акцыя Маладога Фронту ў падтрымку 
беларускай мовы працягваецца

Актывісты Маладога Фронту за месяц сабралі 
ў падтрымку беларускай мовы 15 тысяч подпісаў 
– апроч гэтага ад учорашняга дня ў сеціве зьявіўся 
інтэрнэт-сайт кампаніі.

У межах грамадскай кампаніі ў падтрымку 
беларускай мовы Малады Фронт прэзентуе адмысловы 
сайт – mova.mfront.net. На старонцы можна пабачыць 
актуальныя навіны акцыі, фота і відэаматар’ялы, а 
таксама даведацца, як дапамагчы арганізатарам 
кампаніі ў зборы подпісаў пад зваротам да дзяржаўных 
органаў з патрабаваньнем забясьпечыць беларускай 
мове ўмовы для развіцьця.

– Сайт створаны для папулярызацыі кампаніі 
“За беларускую мову”. Бязумоўна, тут зьмешчаны 
фотаздымкі і відэа са збору подпісаў, а таксама 
інфармацыя пра тое, як просты грамадзянін можа 
далучыцца да акцыі – тут узор адзінага падпіснога 
аркуша, а таксама рэкламных банероў, якія кожны 
чалавек можа разьмясьціць у сваім жывым часопісе 
ці іншай старонцы, – распавядае прэсавы сакратар 
Маладога Фронту Таццяна Шапуцька.

Цікава, што ўсяго за месяц працы актывісты 
арганізацыі па ўсёй краіне сабралі ужо 15 тысяч 
подпісаў. Да параўнаньня, сябром Беларускай 
хрысціянскай дэмакратыі з дапамогаю многіх 
беларускіх  цэркваў, каб сабраць 50 тысяч подпісаў 
пад прапановай зьмяніць закон аб рэлігійных 
арганізацыях, спатрэбіўся ажно цэлы год.
Барыс Гарэцкі, Радыё Рацыя, Менск, 4 лістапада 
2009.

Беларусь прымае прапановы 
Еўразьвязу.  

Беларусь спакойна ўспрымае крытыку ЕС наконт 
нацыянальнага выбарчага заканадаўства. Аб гэтым 
заявіў Аляксандр Лукашэнка сёння на нарадзе па 
ўдасканаленьню выбарчага заканадаўства.

"Давайце ня будзем скрываць: еўрапейцы 
выстаўляюць нам пэўныя патрабаваньні, - сказаў 
прэзідэнт. - Нядаўна сустракаючыся з прадстаўнікамі 
кіраўніцтва Еўрасаюза, я гаварыў ім, што ў нас 
няма ніякай алергіі,  ніякага няпрыняцьця тых 
патрабаваньняў, якія ўносіць Еўрапейскі саюз". 
Аляксандр Лукашэнка дадаў: "Проста нам трэба 
крыху часу. І мы практычна ўсе 12 патрабаваньняў 
ад Еўропы прымаем - бяз урону для нашай унутранай 
палітыкі".

Паводле слоў кіраўніка дзяржавы, беларускае 
кіраўніцтва зусім ня скрывае, што Еўрасаюз, ЗША 
і Расія намякаюць Беларусі на тое, што ў нечым ня 
шкодзіць падкарэктаваць заканадаўства краіны. 
"Мы ня супраць, калі нам падказваюць. Але яшчэ раз 
падкрэсьліваю, што мы будзем ствараць усе ўмовы, 

каб захоўваць стабільнасьць і кіруемасьць у краіне. 
Гэтыя выбары мы робім для сябе, для нашага народу, 
для ўнутранай палітыкі нашай краіны. І каб сітуацыя 
ня была дэстабілізавана, усё павінна адпавядаць 
Канстытуцыі Беларусі", - падкрэсьліў прэзідэнт, 
паведамляе БЕЛТА.
Крыніца: Радыё Рацыя. 12 лістапада 2009 

 Беларусы і “трыадзіныя”: 
51,8 % на 41,9 %

У Менску адбылася прэзэнтацыя сацыялягічнага 
дасьледаваньня “Чым нам ганарыцца: гістарычная 
памяць, нацыянальныя геро  і і брэнды вачыма сучасных 
беларусаў”. Дасьледаваньне было праведзенае 
Беларускім інстытутам стратэгічных дасьледаваньняў 
(BISS) і аксіямэтрычнай лябараторыяй “Новак” на 
заказ  агульнанацыянальнай культурніцкай кампаніі 
“Будзьма беларусамі!”.

Паводле дасьледаваньня, беларусамі як 
прадстаўнікамі асобнай нацыі з асобнай гісторыяй 
і культураю лічаць сябе 51,8%, тады як 41,9% 
прытрымліваюцца думкі, што ўваходзяць у склад 
трыадзінай славянскай нацыі беларусаў, украінцаў і 
расейцаў.

Крыніцаю   паходжаньня     беларускай    
дзяржаўнасьці 38,1% сучасных беларусаў лічаць 
Вялікае Княства Літоўскае. Полацкае з Тураўскім 
княствы і БССР назвалі адпаведна 17,7% і 12,4% 
рэспандэнтаў, Рэспубліку Беларусь – 9,2%, 
Беларускую Народную Рэспубліку – 5%.

Галоўным нацыянальным сьвятам для 56,9% 
рэспандэнтаў зьяўляецца 3-га ліпеня, а для 21,8% 
– 9-га траўня. 4,5% рэспандэнтаў адзначылі, што 
галоўнае сьвята – Новы год, 1,2% – 25-га сакавіка.

Што да нацыянальнай сымболікі, то 72,6% 
адказаў прыйшлося на чырвона-зялёны сьцяг і 
сучасны дзяржаўны герб Рэспублікі Беларусь, 7,7% 
– на бел-чырвона-белы сьцяг і “Пагоню”. Абодва  
сьцягі і абодва гербы ўспрымаюць аднолькава як 
нацыянальную сымболіку 11,2% апытаных. Зусім ня 
ведаюць і не вызначаюць для сябе нацыянальнай 
сымболікі Беларусі 8,2% апытаных.

Самымі папулярнымі гістарычнымі дзеячамі, 
паводле апытаньня, сталі Францыск Скарына (24,9%), 
Пётар Машэраў (12,7%), Кастусь Каліноўскі (7,1%) і 
Эўфрасіньня Полацкая (4,1%).

Найлепшым творам беларускага аўтара 
большасьць удзельнікаў дасьледаваньня лічыць 
“Людзей на балоце” Івана Мележа. Але найлепшымі 
пісьменьнікамі названыя Якуб Колас (28,2%) і Янка 
Купала (26,7%)
Крыніца: Радыё Свабода, 3 сьнежня 2009

Паўстала новая 
моладзевая кааліцыя

Узьнікла новая моладзевая кааліцыя “Новае 
пакаленне”. Адпаведнае пагадненьне ў Менску блізу 
плошчы Янкі Купалы падпісалі прадстаўнікі дзевяці 
арганізацый, у тым ліку і старшыня “Правага альянсу” 
Юрась Карэтнікаў:

- "Новае пакаленне" - такая ініцыятыва 
моладзевых арганізацыяў і іх лідараў, каб аб'яднаць 
супольныя дзеяньні на карысьць грамадства і 
Беларусі. Гэта не палітычнае аб'яднаньне, бо 
туды ўваходзяць грамадскія структуры ,якія не 
ставяць палітычных мэтаў. Па-першае, супольныя 
каштоўныя арыенціры для ўсіх падпісантаў: 
незалежная Беларусь, нацыянальныя   традыцыі,  
адмаўленне  ад  таталітарных ідэалогіяў камунізму 
і фашызму, каардынацыя супольных дзеянтняў. 
Напрыклад, калі Малады Фронт праводзіць нейкія 
свае кампаніі, то абавязкова  будзе запрашаць да 
ўдзелу, да распрацоўкі іншых. Кожная арганізацыя ў 
асобе свайго лідара - гэта аўтаматычна сябра рады, 
на паседжаньнях якой будзе абсалютна адкрыта 
планавацца дзейнасьць нашай кааліцыі.

Па словах Юрася Карэтнікава, пакуль не 
вырашалася  пытаньне, якім  чынам будзе 
арганізавана дзейнасьць Рады, ці будзе, прыкладам, 
абірацца яе старшыня.
Крыніца: Радыё Рацыя, 6 сьнежня 2009

Шапуцьку будзе адстойваць 
нават Эрыксан

Актывісты  Маладога  Фронту  намераны 
адстойваць інтарэсы прэсавага сакратара арганізацыі 
Тацьцяны Шапуцькі, якая ў чацьвер была азнаёмлена 
з асабістым  загадам  рэктара Беларускага 
дзяржаўнага універсітэту Сяргея Абламейкі аб 
адлічэньні з навучальнай установы.

– Усімі магчымымі сіламі мы будзем абскарджваць 
абсалютна супрацьпраўнае рашэньне аб адлічэнні 
Таццяны і патрабаваць яе аднаўленьня ва 
ўніверсітэце. Самым бліжэйшым часам адпаведная 
скарга будзе накіраваная ў Міністэрства адукацыі, 
а потым зыскавая заява ляжа ў суд, – заяўляе 
кіраўніца праваабарончага  аддзелу Маладога 
фронту Настасся Лойка.

Цікава, што сама Тацьцяна да гэта часу так і не 
атрымала афіцыйныя дакументы пра сваё адлічэньне 
– учора ўвечары з асабістым загадам рэктара 
Беларускага дзяржаўнага універсітэту Сяргея 
Абламейкі аб выключэньні Таццяны зь ліку студэнтаў 
з навучальнай установы яе пазнаёміў намесьнік 
дэкана па выхаваўчай працы Андрэй Шыдлоўскі, 
аднак саму копію загаду дзяўчыне так і не далі.

– У чацьвер намесьнік  дэкана  па  выхаваўчай 
працы Андрэй Шыдлоўскі асабіста пазнаёміў мяне 
з загадам, дзе было напісана, што я адлічана з 
Беларускага дзяржаўнага універсітэту нібыта за 

парушэньне правілаў унутранага распарадку. Сам 
загад ён мне ня даў, як не далі мне яго і сёньня цягам 
усёй раніцы ў аддзеле кадраў, нягледзячы на тое, 
што я зьяўляюся, бадай, самым зацікаўленым бокам 
у гэтай справе.

Паплечнікі Тацьцяны не выключаюць, што такія 
дзеяньні кіраўніцтва Беларускага дзяржаўнага 
універсітэту могуць быць звязаныя з тым, што потым 
на рукі адлічанай студэнтцы будзе выдадзены зусім 
іншы загад з зусім іншай прычынай адлічэньня. Каб 
гэтага не адбылося пад свой асабісты нагляд справу 
ўзяў старшыня юрыдычнай камісіі Беларускага 
Гельсінскага камітэту, адвакат са шматгадовым 
стажам Гары Паганяйла.

– Тацьцяну, паводле дакументаў, адлічылі за тое, 
што дзяўчына без дазволу кіраўніцтва універсітэту 
прыняла ўдзел у пасяджэньні Форуму грамадзянскай 
супольнасці краінаў, што ўваходзяць у праграму 
Усходняга партнёрства. Пры гэтым у статуце БДУ 
нідзе не напісана, што людзі, што выяжджаюць за 
мяжу, мусяць атрымліваць нейкі падобны дазвол. 
У статуце адзначаецца, што студэнты павінныя 
менавіта паведамляць аб гэтым кіраўніцтву, што 
Таццяна і зрабіла, хоць і гэтую норму мы лічым 
абсалютна антыканстытуцыйнай.

Актывісты ўпэўненыя, што паводле ўсіх нормаў 
беларускага права ім на сто адсоткаў удасца дабіцца 
рашэньне аднавіць ва універсітэце дзяўчыну, што так 
ганебна была выключаная з ВНУ у час, так званай, 
лібералізацыі. Адметна таксама і тое, што справай 
Тацьцянай Шапуцькі ўжо зацікавілася міжнародная 
супольнасьць – адразу пасьля таго, як стала вядома 
пра адлічэньне актывісткі, сваю заклапочанасьць 
справай рэктару Беларускага дзяржаўнага 
універсітэту выказаў асабіста Стэфан Эрыксан, 
надзвычайны і паўнамоцны прадстаўнік Швецкага 
каралеўства, якое на сёньняшні дзень старшынствуе 
ў Еўрапейскім саюзе.
Крыніца: Барыс Гарэцкі, Радыё Рацыя, Менск, 
6 сьнежня 2009

Тацьцяна Шапуцька

Адукацыйная праграма партыі  БХД 
Актывісты створанай партыі Беларуская 

Хрысціянская Дэмакратыя запрашаюць на сэрыю 
лекцыяў у межах адмыслова распрацаванай 
адукацыйнай праграмы. Лекцыю будуць праводзіць 
беларускія адмыслоўцы ў розных галінах грамадска-
палітычнага і культурнага жыцьця.

Пра зьмест лекцыяў распавядае каардынатарка 
БХД Валерыя Чарнаморцава:

- Гэта гісторыя, культура і паліталогія Беларусі, 
таксама эканоміка, праваабарона, прыродная 
спадчына Беларусі, таксама лідэрскія навыкі, 
патрэбныя чалавеку, які пачынае дзейнічаць 
актыўна ў грамадскім і палітычным жыцьці. Таксама 
будуць невялічкія  курсы па гісторыі хрысціянскай 
дэмакратыі. Сёньня ўжо будзе поўны сьпіс лекцыяў, 
яны пройдуць цягам 2 тыдняў. Асноўныя лекцыі мы 
плануем выдаць у якасьці дыску.

Праграма пачалася ў суботу 12 сьнежня. Першыя 
лекцыі прачыталі: вядомы краязнавец і музыка 
Аляксей Фралоў і гісторык, культуролаг і паэт Алесь 
Спіцын.
Крыніца: Яна Запольская, Радыё Рацыя, 9 сьнежня 
2009

Каб стварыць культурніцкі 
беларускі міт

"Гародня, Беларусь, Вялікае Княства Літоўскае" 
- менавіта такую назву мела сустрэча прафэсара 
гісторыі Алеся Краўцэвіча з жыхарамі гораду над 
Нёманам. Зарганізаванае пры падтрымцы руху 
“За свабоду” мерапрыемства стала своеасаблівым 
працягам прэзентацыі  зборніка “Рыцары і дойліды 
Гародні”, якая ўжо стала кніжным рарытэтам.

Што трэба зрабіць дзеля таго, каб стварыць 
культурніцкі беларускі міт, роля краіны ў Вялікім 
Княстве Літоўскім, гістарычныя страты і знаходкі, а 
таксама  роля рэлігіі ў пытанні аб’яднаньня нацыі - 
гэтыя і шмат іншых тэмаў былі паднятыя ўдзельнікамі 
сустрэчы з прафэсарам Алесем Краўцэвічам, 
які зазначыў Рацыі, што  ўлічваючы ня вельмі 
спрыяльныя рэаліі, беларусам як нацыі будзе вельмі  
складана вярнуць сваю гістарычную спадчыну, каб 
менавіта на яе падмурках  будаваць эўрапэйскую 
будучыню.

- Беларускі этнас моцна размываецца, эмігруе 
значная  частка  актыўнага  насельніцтва - або на 
ўсход,  у Расею, або на захад - пераважна ў Польшчу. 
Людзі, каторыя незадаволеныя сітуацыяй і маюць 
жаданьне яе паправіць, папросту зьязджаюць. Па 
вялікаму рахунку, гэта адна з умоваў існаваньня 
таталітарнага рэжыму, так званы клапан, празь які 
выпускаецца  пара. І толькі калі нам удасца памяняць 
сітуацыю і стварыць сапраўдную незалежную 
дзяржаву, тады ёсць шанец  вярнуць і  сапраўдную 
гісторыю, ёсць шанец годна жыць.

Як зазначыў Алесь Краўцэвіч, сёньняшняя 
канцэпцыя вывучэньня гісторыі ў навучальных 
установах таксама ня  спрыяе нацыянальнаму 
адраджэньню самасвядомасьці нацыі - каланіяльная 
сістэма і прарасейскі погляд на мінулае спрыяюць  
страце самасьвядомасьці беларусаў, якія ў сілу шэрагу 
аб’ектыўных і суб’ектыўных прычынаў ня ў стане 
асэнсаваць сваё месца ў гістарычнай прасторы.
Крыніца:  Радыё Рацыя, 11 сьнежня 2009

Алесь Краўцэвіч

МЗС Беларусі - беларускай дыяспары: 
вы для нас 

па-ранейшаму замежнікі
Міністэрства замежных спраў Беларусі адказала 

на ліст МГА “ЗБС “Бацькаўшчына”, у якім быў дасланы 
Зварот, прыняты на 4-й канферэнцыі беларусаў 
Балтыйскага рэгіёну і Беларусі. Зварот у МЗС быў 
перададзены па просьбе Таварыства Беларускай  
культуры ў Літве. У дакуменце дэлегатамі канферэнцыі 
выказвалася просьба перагледзець кошты на візы 
для сваіх суайчыньнікаў і па магчымасьці зрабіць 
візы бясплатнымі. Такая ж просьба была агучана 
і на Пятым зьезьдзе беларусаў сьвету МГА “ЗБС 
“Бацькаўшчына” (ліпень 2009).

У адказ на гэты зварот Міністэрства замежных 
спраў праінфармавала “Бацькаўшчыну” пра тое, 
што ў адпаведных выпадках прадугледжаны і 
выкарыстоўваюцца на практыцы “так званыя 
“ільготныя” правілы ў адносінах да замежных 
грамадзян, якія прадстаўляюць для беларускай 
дзяржавы інтарэс у розных галінах палітычнага, 
эканамічнага, сацыяльнага і культурнага жыцьця”.

Далей ў лісце даводзіцца, што працэдура 
атрыманьня  беларускіх візаў  замежнымі 
грамадзянамі простая і зразумелая, да таго ж 
жыхары Латвіі, Літвы, Польшчы і Эстоніі могуць 
атрымліваць візы тэрмінам дзеяньня да 30 дзён без 
прадстаўленьня запрашэньня. А вось грамадзянам 
Беларусі для атрыманьня візаў  ў згаданыя краіны 
неабходна сабраць ад 10 да 14 дакументаў.

Што тычыцца кошту візаў , то, на думку беларускага 
МЗС, “тарыфы на выдачу беларускіх візаў жыхаром 
Латвіі, Літвы, Польшчы і Эстоніі зьяўляюцца 
мінімальнымі”, а далейшае спрашчэньне візавых 
працэдураў магчымае “пры дасягненьні адпаведных 
дамоўленасьцей паміж Беларусьсю і Еўрасаюзам”.

Старшыня Рады МГА “ЗБС “Бацькаўшчына” Ніна 
Шыдлоўская адзначыла: “З адказу Міністэрства 
замежных спраў вынікае, што беларусы замежжа, 
у тым ліку тыя, што працуюць на ніве беларушчыны 
ў краінах свайго пражываньня, дагэтуль нашай 
дзяржавай  цалкам  прыраўноўваюцца  да 
іншаземцаў. І мы зноў упіраемся ў адсутнасьць 
закона аб беларусах замежжа. У лісьце размова 
ідзе пра агульную працэдуру атрыманьня візаў  
замежнымі грамадзянамі, і абсалютна ня ўлічваецца, 
што і на Пятым зьезьдзе беларусаў свету, і ў Звароце 
дэлегатаў канферэнцыі  беларусаў Балтыйскага 
рэгіёну вядзецца гаворка пра кошт візаў  менавіта 
для беларусаў, якія пражываюць за мяжой, – 
вялізарны патэнцыял для Беларусі. Натуральна, 
мы зацікаўлены ў спрашчэньні візавай працэдуры і 
танных шэнгенскіх візах для ўсіх грамадзян Беларусі, 
але гэтыя два пытаньні трэба разглядаць асобна. 
Менавіта беларуская дзяржава мусіць клапаціцца 
пра сваіх суайчыньнікаў у замежжы, і ў дадзеным 
выпадку палітыка Еўрасаюзу ня мае да гэтага ніякага 
дачыненьня”

На думку кіраўніка МГА “ЗБС “Бацькаўшчына” 
Алены Макоўскай, “магчыма, гэтым лістом МЗС хацеў 
падкрэсьліць, што беларусы замежжа павінны больш 
настойліва працаваць з урадамі сваіх краін у пытаньні 
спрашчэньня візавай працэдуры для грамадзян  
Беларусі.  Але гэты мэсэдж быў бы прыняты 
беларускім замежжам пазітыўна, калі б беларуская 
дзяржава зрабіла пэўныя крокі ў вырашэньні візавага 
пытаньня для саміх беларусаў”.

У тым жа лісьце МЗС адказала і на просьбу 
“Бацькаўшчыны” аб прадстаўленьні бясплатных 
шматразовых візаў сябром Вялікай Рады МГА “ЗБС 
“Бацькаўшчына” – кіраўніком беларускіх суполак у 
замежжы. “МЗС арыентавала адпаведныя замежныя 
ўстановы Рэспублікі Беларусь адносна афармленьня 
кароткачасовых  візаў для наведваньня краіны 
сябрамі Вялікай Рады МГА “Згуртаваньне беларусаў 
свету “Бацькаўшчына”, – гаворыцца ў лісце. 
Інфармацыі пра тое, ці будуць візы бясплатнымі, у 
лісьце няма. У тэлефоннай размове прадстаўнік МЗС 
паведаміў, што пытаньне кошту і тое, якімі будуць візы 
– шматразовымі ці аднаразовымі, будуць вырашаць 
самі замежныя ўстановы Рэспублікі Беларусь у 
краінах пражываньня сяброў Рады. Наколькі гэтае 
рашэньне дасць палёгку кіраўніком беларускіх 
суполак замежжа, застаецца пытаньнем.
Інфармацыйны цэнтр МГА “ЗБС “Бацькаўшчына”, 
23.11.2009 г.

 Трусаў: 
“Няма ў нас роўнасьці дзьвюх моваў”

Сёньня А.Лукашэнка на сваёй прэс-канфэрэнцыі 
заявіў, што ў Беларусі існуе роўнасьць беларускай і 
расейскай моваў: “Моўныя пытаньні раз і назаўсёды 
ў краіне вырашаныя, прынамсі, пакуль я буду 
прэзыдэнтам. Мы гэта адназначна вырашылі на 
рэфэрэндуме, і я ня буду ніякіх зьменаў уносіць”.

Алег Трусаў

Старшыня Таварыства беларускай мовы (ТБМ) 
Алег Трусаў так камэнтуе для "Свабоды" гэтае 
выказваньне:

"Дай Бог, каб усё было вырашана паводле 
рэфэрэндуму. Бо там казалася пра рэальнае 
двухмоўе. І калі чалавек хоча зрабіць так, як было на 
рэфэрэндуме, то двухмоўе павінна быць сапраўдным, 
а не папяровым. Таму што тое, што робіцца ў 
Беларусі, ніяк вынікам рэфэрэндуму не адпавядае: 
няма роўнасьцей моваў, а ёсьць перавага мовы адной 
– ня нашай".
 Крыніца: Уладзімер Глод, Радыё Свабода, 
30.12.2009 

Новая нафтавая вайна 
Беларусі з Расіяй

Беларускі бок паінфармаваны аб пераходзе Расіі 
да зьбірання з 1 студзеня мытных плацяжоў у поўным 
аб'ёме на нафту, што пастаўляецца. Пра гэта заявіла 
прэс-служба ўраду РФ па выніках завершаных 31 
сьнежня бязвыніковых перамоваў.

.«Перамовы, па сутнасьці, вяліся з 10 па 31 
сьнежня штодня. Нажаль, нам не ўдалося выйсьці 
на дамоўленасьці аб падпісаньні адпаведных 
дакумэнтаў», — паведамляе прэс-служба ўраду 
Расіі.

Адначасна падкрэсьліваецца, што расійскі бок 
пацьвярджае гатоўнасць бяспошлінна пастаўляць 
нафту для ўнутранага спажываньня Беларусі з 
улікам асаблівага характару саюзьніцкіх адносінаў ва 
ўзгодненыя тэрміны і пры наяўнасьці дакумэнтаў, якія 
ствараюць для гэтага прававыя асновы. З гэтай мэтай 
беларускім партнёрам перададзена запрашэньне 
прыбыць у Маскву ў студзені для перамоў, каб выйсьці 
на падпісаньне адпаведных дакумэнтаў.

Раней крыніца ў расійскай дэлегацыі заявіла, што 
перамовы аб пастаўках расійскай нафты ў Беларусь 
у 2010 годзе завяршыліся бязвынікова і будуць 
працягвацца. 

Паводле слоў крыніцы, Мінск дамагаецца 
бяспошлінных паставак усяго аб'ёму сыравіны. 

У паведамленьні адзначаецца, што падчас 
праведзеных 30—31 сьнежня ў Маскве перамоваў 
па ўмовах паставак нафты «на членаў беларускай 
дэлегацыі   быў аказаны беспрэцэдэнтны ціск, што, 
паводле меркаваньня беларускага боку, зьяўляецца 
абсалютна неабгрунтаваным і недапушчальным».
Крыніца: Радыё Рацыя, 2.1.2010

      Беларусы  Эўразьвязу

Калядная сустрэча ў віленскімТБК
У суботу 26 сьнежня ў ТБК адбылася сьвяточная 

імпрэза, на якой ушанавалі памяць беларускіх дзеячоў, што 
нарадзіліся ці памерлі ў гэтым месяцы.

Праграма гэтым разам была насычанай і шматбаковай. 
Акрамя дакладаў аб беларускіх дзеячох, адбылася 
прэзентацыя фільму Тацяны Дубавец “Тутэйшыя”, выступіў 
украінскі гурт “Сьвітліца”, а напрыканцы беларусы і 
ўкраінцы разам адзначылі каляды і завяршэньне 2009 г., 
павіншавалі адзін аднаго са сьвятамі. 

Імрэза распачалася з прывітальнага слова старшыні ТБК 
Хведара Нюнькі, які распавёў пра Вацлава Іваноўскага і пра 
Кастуся Шышэю.

Вацлаў Іваноўскі нарадзіўся ў фальварку Лябёдка 
Лідскага павету Віленскай губерні (зараз в. Лябёдка 
Шчучынскага раёна). З 1906 ўзначаліў створанае ім у 
Пецярбургу першае беларускае выдавецтва “Загляне сонца 
і ў наша аконца”. Адначасова супрацоўнічаў з газетамі 
“Наша доля” і “Наша ніва”. У 1913-15 жыў у Вільні. У 1915 
- старшыня Беларускага таварыства дапамогі пацярпелым ад 
вайны. Пасьля 1917 г. ўключыўся ў палітычную дзейнасьць, 
удзельнічаў ва Усебеларускім зьезьдзе 1917 ў Менску. У 
1918 стаў міністрам асьветы ва ўрадзе Беларускай Народнай 
Рэспублікі (БНР), які ўзначальваў А.Луцкевіч. У сьнежні 
1918, пасьля адступленьня нямецкіх войск, застаўся ў 
Мінску .У траўні 1919 арыштаваны савецкімі ўладамі і 
інтэрніраваны ў горад Смаленск. Восеньню 1919 увайшоў у 
Часовы беларускі нацыянальны камітэт у Менску. У лютым-
сакавіку 1920 як упаўнаважаны Найвышэйшай рады БНР 
удзельнічаў у беларуска-польскіх перагаворах, імкнуўся 

Пра Вялікае княства Літоўскае на 
чатырох мовах

У Польшчы выйшла кніга беларускіх, летувіскіх 
і польскіх аўтараў "Вялікае княства Літоўскае" на 
беларускай, летувіскай, польскай і англійскай мовах, 
паведаміў адзін з аўтараў выданьня пісьменьнік 
Уладзімір Арлоў.

Паводле яго слоў, ініцыятарам выданьня, 
прысьвечанага 1000-годзьдзю першага летапіснага 
згадваньня    Літвы, выступіў  польскі  мастак, 
выхаванец Наваградзкай беларускай гімназіі 
Анджэй Струміла. Выданьне ўяўляе сабой фаліянт у 
скураной вокладцы вагой каля 6 кг. У напісаньні кнігі 
зь беларускага боку разам з У.Арловым удзельнічалі 
публіцыст Сяргей Дубавец і гісторык Генадзь 
Сагановіч.

Як паведаміў У.Арлоў, 6 мая ў мастацкай галярэі 
Беларускай дзяржаўнай акадэміі мастацтваў 
адкрыецца  выстава  графікі А.Струмілы, а на 
наступны дзень у гэтай жа галярэі адбудзецца 
прэзентацыя кнігі пра ВКЛ, паведамляе БелаПАН
Крыніца:  Радыё Рацыя, 5 траўня 2009

прадухіліць падзел Беларусі, выступаў за стварэньне 
федэрацыі Польшчы і Беларусі. Адначасова займаўся 
пашырэньнем сеткі беларускіх школ на Меншчыне, 
кіраваў Менскім беларускім педагагічным інстытутам. У 
кастрычніку 1920 стаў дырэктарам дэпартаменту гандлю ва 
ўрадзе Сярэдняй Літвы.

Пасьля падзелу Беларусі Іваноўскі адышоў ад палітычнай 
дзейнасьці і заняўся навукай. У 1922-39 займаў пасаду 
прафесара  Варшаўскага політэхнічнага інстытуту. З 
пачаткам Другой сусьветнай вайны ў 1939 г. Іваноўскі ў 
Вільні. 

У 1942 быў прызначаны на пасаду бургамістра Менску. 
У 1943 зьяўляўся старшынём Беларускай рады даверу пры 
генеральным камісары Беларусі В.Кубэ, адначасова быў 
намесьнікам старшыні Беларускага навуковага таварыства. 
6 сьнежня 1943 Вацлаў Іваноўскі быў цяжка паранены 
невядомымі на вуліцы і назаўтра памёр. Пахаваны на менскіх 
Кальварыйскіх могілках. 

Далей сп. Хведар распавёў пра Кастуся Шышэю. Ён быў 
адным з тых, хто займаўся адраджэньнем беларускасьці ў 
Літве, стаяў на чале стварэньня ТБК. К. Шышэя служыў у 
батальёне Барыса Рагулі, за што пасьля сядзеў у сталінскіх 
лагерах. Але праз усё сваё жыцьцё пранёс у сваім сэрцы 
Беларусь.

Наступнымі былі даклады пра беларускіх каталіцкіх 
дзеячоў: біскупа Чэслава Сіповіча і ксяндза Уладыслава 
Чарняўскага. Думаю, ня будзе перабольшваньнем, калі 
сказаць, што гэтыя асобы зрабілі вырашальную ролю ў 
пабудове беларускага нацыянальнага каталіцкага касьцёла 
і несьлі веды ў сьвет пра беларусаў каталікоў, тлумачачы 
ўсім, што яны не палякі і ня рускія.

Біскуп Чэслаў Сіповіч з закону айцоў марыянаў, 
тытулярны біскуп Марыямітанскі i апостальскі візытатар 
для беларусаў каталікоў бізантыйскага абраду быў першым 
беларускім каталіцкам біскупам пасьля скасаваньня ўніі ў 
1839 г. Нарадзіўся 8 сьнежня (25 лістапада паводле старога 
стылю) 1914 году ў сялянскай сям’і ў вёсцы Дзедзінка 
(часам Дзедзіна) Дзісенскага павету (зараз – Мёрскі р-н). 
Трэба адзначыць, што з гэтай вёскі паходзіў і другі беларускі 
каталіцкі дзеяч ксёндз доктар Ільдэфонс Бобіч, ведамы яшчэ 
як беларускі пісьменнік Пётра Просты. 

Пачатковую адукацыю Чэслаў атрымаў y роднай 
Дзедзінцы. Далей навуку працягваў у школе ў Друі за 
нейкіх дзесяць кілямэтраў ад Дзедзінкі. Там ён упяршыню 

Алесь Адамковіч

сутыкнуўся зь беларускімі законьнікамі-марыянамі, якія ў 
1924 годзе адкрылі ў Друі свой кляштар. У лістападзе 1928 
году ён зрабіў канчатковы выбар свайго жыцьцёвага шляху, 
паступіўшы ў друйскі закон марыянаў. 15 жніўня 1934 году 
Сіповіч склаў свае першыя законныя шлюбы і ўвосень 
вярнуўся ў школу, каб скончыць сярэднюю адукацыю. Праз 
год ён ужо быў гатовы пачаць курс філязофскіх і багаслоўскіх 
навук у падрыхтоўцы да прыняцьця сьвятарства.

У 1938 г. пасьля высяленьня беларускіх марыянаў з Друі 
і Вільні, Чэслаў Сіповіч апынуўся ў Рыме, дзе працягваў 
навучаньне. 25 сьнежня 1939 году біскуп Аляксандар 
Яўрэінаў пасьвяціў Чэслава Сіповіча на дыякана. У нядзелю 
16 чэрвеня 1940 году пад час архіерэйскай багаслужбы ў 
царкве сьвятога Антона Вялікага, што належала Русікуму, 
дыякан Чэслаў Сіповіч атрымаў сьвятарскія пасьвячэньні з 
рук таго ж самага біскупа.

19 сьнежня 1946 году Сіповіч пасьпяхова абараніў 
доктарскую працу ў Папскім Усходнім Інстытуце. 1 
студзеня 1947 году Згуртаваньне Беларусаў у Вялікай 
Брытаніі зьвярнулася да Бучыса i Ўсходняй Кангрэгацыі з 
просьбай накіраваць айца Сіповіча ў Англію. Бучыс пасьля 
доўгіх разважаньняў і ваганьняў у рэшце рэшт даў гэты 
дазвол. Айцец Сіповіч пакінуў Рым 24 сакавіка 1947 году. 
9 красавіка 1947 г. ён прыехаў у Лондан. 27 кастрычніка 
1947 году апостальскі дэлегат паведаміў айцу Сіповічу, 
што Ўсходняя Кангрэгацыя дала дазвол назваць створанае 
ім Місіяй для беларусаў каталікоў бізантыйскага абраду ў 
Англіі. Можна лічыць, што з гэтага пачалося пастарскае і 
самаахвярнае служэньне Сіповіча Беларусі.

4 жніўня 1960 г. у Мюнхене Чэслаў Сіповіч атрымаў 
біскупскія пасьвячэньні. Такім чынам ён стаў першым 
беларускім каталіцкім біскупам пасьля скасаваньня грэка-
каталіцкай царквы ў 1839 г.

4 кастрычніка 1981 г. у Лондане адзначалася 10-годзьдзе 
з заснаваньня бібліятэкі імя Францішка Скарыны. У гэты 
ж дзень пасьля літургіі ён адышоў да вечнасьці на вачах ва 
ўсёй беларускай дыяспары, якая тады прыехала ў Лондан 
адзначыць юбілей бібліятэкі. Пахаваньне біскупа Сіповіча 
адбылося 13 кастрычніка 1981 г. Свой супачынак ён знайшоў 
побач з айцамі Гарошкам, Падзявам і Германовічам. 
Айцец Аляксандр Надсан так напісаў аб ім: “Ён прыклаў 
столькі намаганьняў для прызначэньня  апостальскага  
адміністратара для рыма-каталікоў у Беларусі. Як першы 
за амаль паўтара стагодзьдзя беларускі грэка-каталіцкі 
біскуп, ён лічыў сваім абавязкам падрыхтаваць глебу для 
аднаўленьня Грэка-Каталіцкай Царквы. У прыватнасьці, 
Уладыка Чэслаў зрабіў шмат, каб перамагчы перадузятасьць 
і непаразуменьні – вынікі шматгадовай варожай прапаганды 
– між грэка-каталікамі і праваслаўнымі, а таксама 
няпрыхільнае стаўленьне рыма-каталікоў да пытаньняў 
Вуніі, імкнуўся стварыць атмасфэру даверу і ўзаемнай 
пашаны. Нарэшце, ён ня раз скарыстоўваў сваё становішча, 
каб быць беларускім “амбасадарам” ня толькі ў Царкве, але 
наагул у сьвеце, пашыраючы ўсюды весткі пра Беларусь, яе 
гісторыю, культуру і патрэбы. У ягонай дзейнасьці здараліся 
памылкі  і  няўдачы, часам балючыя. Дый інакш не магло 
быць, хоць бы таму, што шмат дзе яму даводзілася, як ён 
сам казаў, “гнаць першую баразну”. Ён прымаў няўдачы 
з пакораю, але ніколі не зьняверваўся і не адхіляўся ад 
назаўжды выбранага шляху. Абыякавы да асабістай славы, 
ён ніколі не забываўся дзякаваць за ўсё Богу, якога любіў 
больш за ўсё, а таксама Найсьвяцейшай Багародзіцы і 

сьвятому Пятру, да якога адчуваў асаблівую пабожнасьць. 
Калі б нехта захацеў даць кароткую характарыстыку біскупа 
Сіповіча, дык цяжка знайсьці нешта лепшае за словы 
сьвятога Паўла: “Ласкай Божаю я ёсьць тым, кім ёсьць, і 
ласка Ягоная ўва мне ня была дарэмнаю” (1 Kap 15:10). 

Наступны даклад быў пра ксяндза Уладыслава 
Чарняўскага. Ён нарадзіўся 14 студзеня 1916 году  ў 
засьценку Амбружына на Смаргоншчыне ў шматдзетнай 
каталіцкай сям’і. Вучыўся ў школах у Арлянятах, Вішнёўцы, 
Крэве, затым ў настаўніцкай сэмінарыі ў Барунах, якой аднак 
скончыць не ўдалося, паколькі ў 1933 годзе была яна закрытая. 
Навучаньне працягнуў у Друйскай гімназіі. Скончыўшы 
гімназію, паступіў у навіцыят марыянаў. Пасьля сканчэньня  
навіцыята  быў накіраваны  ў  Вільню  ў каталіцкую 
сэмінарыю. У кастрычніку 1944 году Уладыслаў Чарняўскі 
быў высьвечаны ў сьвятары літоўскім біскупам Мечыславам 
Рэйнісам. Служыў у розных парафіях, у кастрычніку 1953 
году стаў пробашчам у Вішневе Валожынскага раёну, дзе і 
служыў да канца сваіх дзён. Стаў вядомы тым, што ў сваім 
душпастырстве карыстаўся беларускай мовай. Лічу, што ён 
назаўжды застанецца духоўным сімвалам для беларусаў і 
прыкладам для многіх каталіцкіх сьвятароў.

У 1968 годзе ксёндз Чарняўскі быў запрошаны ў Рым, да 
папы Паўла VІ. Быў ён прызначаны дарадцам у Кангрэгацыі 
па  абрадах. Яму даручылі таксама перакладаць на 
беларускую мову Біблію. І гэтую агромністую ды як жа 
важную працу айцец Уладыслаў выканаў. Планавалася яго 
прызначыць апостальскім адміністратарам для каталікоў 
у Беларусі ці нават высьвеціць на біскупа. Савецкае 
кіраўніцтва з гэтым не пагадзілася і айца Уладыслава больш 
не выпускалі за межы СССР.

Ксёндз Уладыслаў Чарняўскі памёр 22 сьнежня 2001 
году. 

Пасьля дакладаў Тацяна Дубавец прэзентавала сваю 
новую стужку “Тутэйшыя”. У ёй аб чалавеку з памежжа і 
аб праблемах яго ідэнтыфікацыі. І сёньня, у ХХІ стагодзьдзі 
для чалавека памежжа існуе вострая праблема: а хто ён. І 
адказ просты – тутэйшы. І за гэтым словам хаваецца цэлая 
філасофія жыцьця чалавека, яго сьветапогляд, жыцьцё, 
прыстасаваньне і рэальнае жаданьне выжыць. Таня Дубавец 
ва ўступным слове адкрэсьліла, што гэтая стужка ў многім 
пераклікаецца з п’есай Янкі Купалы “Тутэйшыя” і яе 
героем Зноскам. Гэты герой для большасьці  зьяўляецца 
адмоўным і трактуецца як прыстасаванец. Але гэта толькі 
адзін бок медаля. А за гэтым прыстасаваньнем хаваецца 
глыбокая трагедыя самаго чалавека і яго жыцьця. Улады 

змяняюцца, людзі застаюцца. А ім каб выжыць, трэба пад іх 
прыстасавацца. І самае балючае, што ніхто не зьвяртае ўвагі 
на гэтага чалавека, які нявольна закручаны ў гэтых бурлівых 
вірах гістарычных перапітыяў. А яму, як і большасьці, не 
змяняючымся  ўладам  хочацца служыць, каб мець звычайнае 
чалавечае шчасьце і гарантыі на жыцьцё.

І вось у стужцы паднята праблема чалавека зь беларуска-
літоўскага памежжа. Хто яны такія? І чаму яны ідэнтыфікуюць 
сябе тымі ці іншымі, якімі катэгорыямі карыстаюцца, 
робячы самавызначэньне і акрэсьленьне сябе і свайго месца 
ў гэтым мяняючымся сьвеце. Адна з катэгорыяў – мова. І 
тут назіраецца тэндэнцыя  выцясьненьня беларускай мовы  
польскай сярод моладзі. Бо як і зазначаюць героі: іх дзеці 
ходзяць у польскія школы. Немалаважны чыньнік таксама 
і каталіцкі касьцёл, які на гэтых землях нясе польскасьць. 
І вынік мы сёньня бачым: калі раней гэтыя людзі 
ідэнтыфікавалі сябе “тутэйшымі”, то зараз усё часьцей і 
часьцей суадносяць сябе з палякамі. Але назіраецца і іншая 
тэндэнцыя. Гэта чалавек пачынае разумець, што яго простая 
мова гэта беларуская. І ён ужо адрозьнівае польскую мову 
ад беларускай.

Як бы там ні было, як бы мы не разважалі і ня тлумачылі 
чалавеку з памежжа аб яго каранях  і паходжаньні,колькі б 
разоў у пашпарце не перапісвалі яго нацыянальнасьць, ён 
і ў ХХІ ст. застаецца тутэйшым, чалавекам гэтай, г.зн. яго 
зямлі. І жыве адной праблемай – выжыць у гэтым зменлівым 
сьвеце. 

Такія разважаньні аб паказаным фільме засталіся ў мяне. 
І лічу вельмі ўдалай саму стужку. На прыкладзе некалькіх 
герояў аўтарцы ўдалося акрэсьліць шмат праблем і паказаць 
“тутэйшага”, чалавека-памежжа зь яго сьветапоглядам, 
радасьцямі, жыцьцём і разуменьнем сябе на гэтай зямлі.

У чарговы раз нас прыемна ўразіў украінскі ансамбль 
“Сьвітліца”, які выканаў некалькі песьняў на ўкраінскай 
мове. Яго салісты Аксана і Раман і іх дачка Багданка 
падаравалі беларусам цудоўны калядны вечар.

І вельмі прыемны той факт, што ў ТБК з украінцамі 
наладзіліся кантакты і з  кожным  разам адносіны паміж 
намі становяцца ўсё больш і больш цёплымі.

У гэты калядны вечар, калі Божае Дзіцятка наноў прыйшло 
ў гэты сьвет, каб яго адарыць супакоем, спагадай, любоўю,  
нарадзілася  надзея  на веліч і нашае Бацькаўшчыны. 
Маленькае дзіця змагло цэлы сьвет перамяніць да лепшага 
і тым самым і нам падаравала надзею на ўваскрашэньне 
нашай шматпакутнай Беларусі.

З Божым нараджэньнем! Вясёлых Калядаў! 
  Алесь Адамковіч, Вільня  2009 год

Кс. Адам Станкевіч

Віленская арцыбіскупская курыя ня 
хоча ўшанаваць памяць сьвятара свае 

арцыдыяцэзіі, 
кс. Адама Станкевіча

На чарговы зварот, прыняты на IV канферэнцыі 
беларусаў Балтыйскага рэгіёну і Беларусі 6 верасьня 
2009 г. аб ушанаваньні памяці выдатнага сьвятара і 
пакутніка Віленскай арцыдыяцэзіі Адама Станкевіча, 
адрасаваны Віленскай арцыбіскупскай курыі, 
прыйшоў адмоўны адказ.

У надзвычай дыпламатычным адказе-адмове 
гаворыцца: „Вельмі шануем ксяндза пакутніка Адама 
Станкевіча, але, на жаль, не можам задаволіць 
просьбу. У касьцеле Св. Мікалая працавала шмат 
паважаных сьвятароў, ня хочам зь іх выдзеліць 
аднаго, а іншых пакінуць не ўшанаванымі. Таму 
думаем больш не дазваляць у касцеле Св. Мікалая 
вешаць новыя мемарыяльныя шыльды, бо і так ужо 
маем тры“. Цікава паглядзець з цягам часу, ці так яно 
будзе???

Вельмі прыкра, што курыя праігнаравала зварот 
IV канферэнцыі беларусаў Балтыйскага рэгіёну і 
Беларусі і такім чынам не дазволіла ўшанаваць 60 
гадавіну пакутніцкай сьмерці ў сталінскім ГУЛАГу 
ксяндза Адама Станкевіча. Шкада што і зараз 
пытаньне  аб  ушанаваньні ці не ўшанаваньні 
вырашаецца не паводле заслугаў чалавека, а яго 
нацыянальнай прыналежнасьці. З часоў нясеньня 
пастырскай службы айцом Адамам у Вільні нічога не 
зьмянілася. Беларусы для каталіцкіх іерархаў так і 
застаюцца непажаданым элемэнтам.

Пісаць і скардзіцца можна шмат. У дадзеным 
выпадку хочацца толькі зазначыць: беларусы ніколі не 
забудуцца  гэтага ўчынку Віленскай арцыбіскупскай 
курыі.
Крыніца: www.westki.info.tbk, сайт Таварыства 
Беларускай Культуры ў Літве.

Віленская арцыбіскупская курыя ў каторы раз 
пацьвердзіла сваё нежаданьне ўшанаваць памяць 
ствятара свае арцыдыяцэзіі, аднаго з самых вялікіх 
беларусаў ХХ ст. ксяндза Адама Станкевіча, 
нягледзячы на тое, што ён ахвяраваў сваё жыцьцё 
дзеля  Каталіцкага  Касьцёла і што тагачасная 
літоўская каталіцкая іерархія і грамадзкасьць вельмі 
прыхільна ставіліся да айца Адама.

 12 месяцаў на дэмакратызацыю
“Калі праз 12 месяцаў мы не заўважым канкрэтнага 

прагрэсу на шляху да дэмакратызацыі, тады працэс 
збліжэньня Эўрасаюзу і Беларусі неабходна спыніць”, 
— заявіў прэзыдэнт Эўрапейскага парлямэнту Ежы 
Бузэк.

“Гэта павінен быць апошні шанец для рэжыму 
Лукашэнкі (…) Прагрэс у Беларусі сапраўды вельмі 
малы, і нас вельмі турбуе, што няма выразнай 
дэмакратызацыі”, — сказаў Бузэк у інтэрвію 
Польскаму радыё.

17 лістапада Рада Эўразьвязу вырашыла 
падоўжыць   на  год  візавыя санкцыі супраць 
афіцыйнага Менску да кастрычніка 2010 году. 
Адначасова гэтыя санкцыі замарожаныя да 
кастрычніка.

У рашэньні зазначана, што “з-за адсутнасьці 
трывалага прагрэсу ў галінах, акрэсьленых у рашэньні 
Рады Эўразьвязу ад 13 кастрычніка 2008 году, Рада 
ня можа скасаваць санкцыі супраць шэрагу беларускіх 
чыноўнікаў”. Але, “каб схіліць беларускія ўлады да 
прагрэсу” ў галіне дэмакратыі і правоў чалавека, 
Рада вырашыла замарозіць прымяненьне візавых 
санкцыяў супраць шэрагу беларускіх чыноўнікаў на 
такі самы пэрыяд — да кастрычніка 2010 году.
Крыніца: Радыё Свабода, 18 лістапада 2009

      Беларусь у Эўропе

С П О Р Т

Менскае "Дынама" разграміла 
"Карловы Вары"

На 83-м міжнародным гакейным турніры "Кубак 
Шпенглера", які праходзіць у швейцарскім Давосе, 
29 сьнежня менскае "Дынама" разграміла чэскі клуб 
"Карловы Вары" зь лікам 8:0 (4:0, 3:0, 1:0). Першыя 
чатыры шайбы беларуская каманда закінула на 
працягу 132 секундаў.

Гэта найбольшая  перамога "Дынама" ў гісторыі. 
Акрамя таго, ніколі  раней каманда не закідвала 
восем шайбаў.

26 сьнежня беларускі клуб саступіў "Давосу" — 2:3, 
а 27-га перамог нямецкі "Мангейм" — 2:1.

28 снежня "Мангейм" выйграў у "Карловых Вараў" 
— 2:1 (па булітах), а зборная Канады, складзеная з 
гуляючых у Еўропе легіянераў, — у "Давоса" — 6:2. 
У першым матчы аўторка "Мангейм" узяў верх над 
канадцамі — 5:2. 

Становішча камандаў: 
"Дынама" — 4 ачкі, "Мангейм" — 4, Канада — 4, 

"Давос" — 4, "Карловы Вары" — 2 
У заключны дзень спаборніцтваў "Дынама" 

перамагло Канаду 4:3.
Крыніца: Радыё Рацыя, 30 сьнежня 2009

      Беларусь у сьвеце

«Хочам заснаваць у Беларусі 
унівэрсытэт з выкладаньнем 

эканомікі на сусьветным ўзроўні»
На 28—29 сьнежня ў Мінск зьехаліся эканамісты з 

сусьветным імем. Іх яднае беларускае паходжаньне. 
І жаданьне зрабіць штосьці для Беларусі. Гутарка ў 
Рэдакцыі «НН» з Міхаілам Голасавым, прафэсарам 
эканомікі Йэльскага унівэрсытэту (ЗША).

«НН»: Раскажыце, калі ласка, трохі пра сябе.
Міхаіл Голасаў: Я нарадзіўся ў Віцебску. Вучыўся 

ў Менску ў Эканамічным унівэрсытэце. Потым 
аспірантуру і дактарантуру праходзіў у ЗША. Спачатку 
было цяжка, бо ня было добрай першапачатковай 
базы. Даводзілася з нуля фактычна вучыць эканоміку, 
матэматыку.

«НН»: Наша адукацыя такая слабая?
МГ: Не, я б не сказаў. Справа ў тым, што БДЭУ больш 

сабой нагадвае бізнес-школу. Ён рыхтуе спецыялістаў 
у вельмі вузкай сферы. Скажам, банкаўскай справе. 
І выпускнік наргасу гатовы адразу пасля выпуску 
ісьці працаваць у банк. А займацца эканомікай на 
навуковым узроўні, дык да гэтага я быў негатовы. 
Застаўся ў ЗША, бо хацеў на сур’ёзным узроўні 
займацца эканомікай. Нават еўрапейскія ўніверсітэты 
значна адстаюць ад амэрыканскіх у навуковым плане. 
Выкладаць я пачынаў у Масачасусетс, на Гарвардзе. 
Цяпер вось на Йэльскім універсітэце.

«НН»: А беларусаў-выкладчыкаў у гэтых ВНУ 
сустракалі?

МГ: Мала. Значную частку мы паклікалі на 
канферэнцыю, якую будзем праводзіць у Менску 
ў панядзелак. Сёньня ў нас у базе 29 беларускіх 
выкладчыкаў з заходніх унівэрсытэтаў, якія 
займаюцца эканомікай. Праўда, у нас няма зьвестак 
па Брытаніі. Але агулам гэтая лічба складае, думаю, 
каля 40 чалавек. Некаторых ведаю, зь некаторымі 
стасаваліся толькі па электроннай пошце, з трэцімі 
— сустрэнуся ўпяршыню ў Мінску. Адносна таго, што 
мы прадстаўлялі сабе раней, то гэта шмат. Аднак, 
тых жа чэхаў нашмат болей. Я гавару толькі пра 
эканоміку. Пэўна, у матэматыцы, дакладных навуках 
беларускіх выкладчыкаў больш.

«НН»: Вас не запрашалі яшчэ папрацаваць у 
беларускім урадзе? І ці было б цікава Вам гэта?

МГ: Не, не запрашалі. У прынцыпе, было б 
цікава. Апроч выкладаньня, я таксама працаваў у 
Федэральнай рэзервовай сістэме, маю досьвед.

«НН»: А што гэта будзе за канферэнцыя 28 
сьнежня?

МГ: Мы хочам арганізаваць протаунівэрсытэт, 
ці, дакладней курсы, на якіх выкладаньне эканомікі 
будзе праходзіць на сур’ёзным сусьветным узроўні. 
Канферэнцыя 28—29 снежня  — гэта першы крок 
для дасягненьня гэтай мэты. Хочам абазначыць 
сваю ініцыятыву. Можа, зьявяцца яшчэ зацікаўленыя 

«НН»: Праграма будзе рыхтаваць кадры для 
Беларусі ці для Захаду?

МГ: Для Беларусі. Гэта цікава нам як беларусам.
«НН»: А нейкія дамовы зь імі ёсьць?
МГ: Мы толькі пачынаем весьці размовы з рознымі 

дзяржаўнымі арганізацыямі. Пакуль можна сказаць, 
што інтарэс выказваюць усе.

«НН»: А якая будзе працоўная мова?
МГ: Англійская. Цяпер англійская стала мовай 

эканомікі на ўсім сьвеце. Вядучыя магістарскія 
праграмы Італіі, Іспаніі праходзяць на англійскай 
мове. Практычна ўся акадэмічная літаратура па-
англійску.

«НН»: А чаму для Вас асабіста так важная гэтая 
праграма?

МГ: Напэўна, таму, што я адсюль.
Гутарыў Зьміцер Панкавец, Наша Ніва, 27 сьнежня 
2009

людзі. Гэтая ідэя ўзьнікла падчас сустрэчы ў Рыме 
паміж мной, Алегам Цывінскім (яшчэ адзін прафесар 
Йэльскага ўнівэрсытэту беларускага паходжаньня 
— НН) і Паўлам Данейкам (беларускі эканаміст, 
рэктар Moscow Business School — НН). Ужо існуючы 
сёньня BEROC (Беларускі эканамічны дасьледча-
адукацыйны цэнтр — ангельскі скарот BEROC — НН) 
— гэта першы крок да стварэньня такой праграмы, 
да стварэньня навуковага дасьледчага цэнтру. 
Праграма ж будзе створаная, калі мы ўбачым пакет 
беларускіх прафесараў, якія змогуць там працаваць. 
Ня проста добрых выкладчыкаў, але і для якіх важны 
лёс краіны. Плануем адкрыцьцё гэтай праграмы ў 2011 
ці 2012 годзе. Усё будзе залежыць ад фінансаваньня, 
юрыдычнага статусу. Нацбанк прапануе для гэтай 
праграмы пляцоўку Палескага унівэрсытэту ў Пінску.

«НН»: Вы разлічваеце на нейкую фінансавую 
выгаду ад гэтай ідэі?

МГ: (Сьмяецца.)

      Пагляды, Разважаньні

Міхаіл Голасаў

Грамадзянам, якія адчуваюць сябе беларусамі, 
шараговым   сябром палітычных партыяў, грамадзкіх  
арганізацыяў і Рухаў                                                   

Зварот
Дэкларацыя на права  разьвіцьця:   
“У сувязі зь дзеючымі сур’ёзнымі перашкодамі на 

шляху разьвіцьця і поўнага самавыяўленьня чалавека 
і народаў, зьвязаных, ў прыватнасьці, з адмаўленьнем 
грамадзянскіх, палітычных, эканамічных, сацыяльных 
і культурніцкіх правоў, і лічачы, што ўсе правы чалавека 
і галоўныя свабоды недзялімыя і ўзаемазьвязаныя 
і што для садзейнічаньня разьвіцьцю павінна 
удзяляцца аднолькавая увага і першапачатковае 
значэньне ажыцьцяўленьню, садзейнічаньню і 
абароне грамадзянскіх, палітычных, эканамічных, 
сацыяльных і культурніцкіх правоў і што у выніку 
гэтага садзейнічаньня, павага і ажыцьцяўленьне 
некаторых правоў чалавека і асноўных свабодаў ня 
можа служыць апраўданьнем адмовы у іншых правох 
чалавека і асноўных свабодах.”

( Прынята рэзалюцыяй 41/128 Генеральнай 
Асамблеяй ад 4-га сьнежня 1986 года.)

“ Мова – нібы шчыт, які зьберагае і выдзяляе народ 
сярод іншых народаў і адначасова – гэта падмурак 
на якім грунтуецца культурная індывідуальнасьць 
чалавечай супольнасьці. Мова трымае усё: культуру, 
гісторыю, памяць грамадзтва, сумоўе людскіх 
душаў. Мова аб’ядноўвае і мацуе, вядзе за сабой. 
Грамадзка-палітычная катастрофа можа прывесьці 
да заняпаду любой  мовы. Вельмі небясьпечны для 
моваў несвабодных  народаў  такія зьявы як : генацыд, 
этнацыд, лінгвацыя. Беларуская мова –  мова тытульнай 
нацыі.

     Больш за чатыры стагодзьдзі беларускі народ 
падвяргаецца фізічнаму і духоўнаму зьнішчэньню з 
боку іншаземцаў  а з 1995 г. і з боку беларускай улады.     
Забароненыя нацыянальныя сымбалі – бел-чырвона-
белы сьцяг, герб Пагоня, у ранг дзяржаўнай уведзена 
іншаземная (расейская) мова.  Аднак  як зьдзекліва і 
цынічна гучаць словы кіраўніка дзяржавы аб тым, што 
асаблівай увагі патрабуе языковая и камп’ютарная 
падрыхтоўка. “Каждый выпускник должен правильно 
уметь говорить и писать на родном языке, свободно 
общаться хотя бы на одном из иностранных, 
использовать информационные технологии в учебе и 
повседневной жизни», - считает глава государства.” 
(Хартыя97 ад 6.10.09г) Лічбы кажуць аб адваротным

    “Штогод зьмяншаецца колькасьць школьнікаў, 
якія навучаюцца на беларускай мове:

  - У 2006-07 навучальным годзе у беларускамоўных 
школах навучалася 23,3%  

  - У 2007-08 г  - 21,5% 

  - У 2008-09г - 18,4%
Колькасьць выпускнікоў, якія жадаюць аддаць 

тэставаньне па-беларуску, штогод зьмяншаецца. 
    Так яшчэ у 2006 годзе – 45% выпускнікоў школ 
аддавалі тэставаньне па-беларуску

- У 2007г. – 42%, у 2008г. – 39%, у 2009г – 37%
Штогадовае зьмяншэньне колькасьці 

беларускамоўных вучняў і абітурыентаў вылядае 
лягічным,  калі  ўзяць пад увагу тое, што з 54-
х  ВНУ, няма ніводнай з цалкам беларускамоўным 
выкладаньнем.” (згодна інфармацыі ад грамадзкай 
арганізацыі МФ)
     Практычна няма ні беларускіх школаў, ні 
беларускіх ВНУ, ні беларускіх СМІ, не ствараюцца 
нават беларускамоўныя дзіцячыя садкі.а гэта ужо – 
ЭТНАЦЫД. 
    Колькасьць 10 мільённага насельніцтва скарацілася 
амаль што на 1 мільён, за кошт перавышэньня 
сьмяротнасьці над нараджальнасьцю ў выніку 
нізкага узроўня  жыцьця  і  утрыманьня  людзей  
у  забруджанных, радыяцыяй, раёнах  а гэта ужо - 
ГЕНАЦЫД
  Больш за мільён беларусаў, ня маючы ніякай 
пэраспэктывы на Радзіме, каб выжыць, вымушаныя 
працаваць за мяжой, а працуюць там самыя 
адукаванныя, энэргічныя маладыя людзі, таму краіна 
і не разьвіваецца.
    Улічваючы вышэй сказанае, аркамітэт Беларускага 
Міжнароднага Дэмакратычнага Руху, выражае 
катэгарычны

Пратэст злачыннай, у дачыненьні да беларускага 
народу, палітыкі людзей, гвалтоўна утрымліваючых 
уладу у Беларусі, якія ня спыняюцца ні перад 
якімі захадамі, каб утрымацца на сваіх пасадах. 
Выкарыстоўваецца ўсё: забойствы, рэпрэсіі, перасьлед 
за іншадумства, зьнішчаньне беларускай і навязваньне 
іншаземнай (расейскай) мовы і культуры. 

Мы патрабуем каб у Беларусі была адзіная 
дзяржаўная мова – беларуская. 

Расейскай мове надаць статус іншаземнай побач 
зь іншымі замежнымі мовамі (нямецкай, ангельскай, 
францускай і т.д.)

Грамадзянам Беларусі іншых нацыянальнасьцяў не 
забараняецца адчыняць школы, каб  ведаць, вучыць і 
карыстацца той мовай, на пабытовым узроўні, якую 
яны лічаць роднай. Аднак грамадзянін Беларусі 
ня мае права займаць кіруючыя пасады, любога 
узроўню, бяз грунтоўных ведаў беларускай мовы, 
гісторыі, культуры. Такія патрабаваньні зьяўляюцца 
першаснымі і гарантыяй нацыянальнай бясьпекі і  
выкарыстоўваюцца амаль што ва усіх краінах свету. 
Па прагнозах ЮНЕСКО, у бліжэйшы час на планеце, 
можа зьнікнуць амаль што палова моваў,  у тым ліку і 
беларуская, калі мы яе не абаронім.

  Мы нагадваем аб асабістай адказнасьці людзей, 
займаючых кіруючыя пасады  усіх узроўняў, ад 
кіраўніка дзяржавы да ніжэйшага зьвяна вертыкалі, 
на прадпрыемствах, навучальных установах, 
прадстаўнікоў заканадаўчай улады, МУС, судоў і СМІ,  
за зьнішчэньне беларускай мовы тытульнай нацыі.

Зьвяртаем увагу лідараў палітычных партыяў, 
грамадзкіх арганізацыяў  і Рухаў аб тым, што на 
вашых  вачах ідзе зьнішчэньне беларускага народу, 
як нацыі. Ігнараваць гэтыя працэсы, мы лічым 
палітычным блюзьнерствам, калі не казаць больш, з 
усімі вынікаючымі адсюль абставінамі. Больш за тое. 
Лідар партыі БХД Павал Севярынец, пад час сустрэчы 
з актывам Горадні, некалькі дзён таму, заявіў аб тым, 
што  “ .... “карта паляка” “.....гэты нічога страшнага, 
можна браць...” На наш погляд, гэта ні што іншае, 
як ухваленьне дзеяньняў іншых краін, па падзелу 
беларускага народа па нацыянальных прыкметах 
і умешваньне ў  нашы  нутраныя справы.  Калі на 
момант сабе уявіць, што  заўтра  Літва, Татарстан, 
Ізраіль, Расея і іншыя краіны, увядуць свае “карты”, 
то што адбудзецца з адзіным народам – ён перастане 
існаваць. У свой час, у сваёй кнізе, ён ухваляў габрэяў 
і хрысьціянства, якое ўшчэнт зьнішчыла паганскую 
культуру нашага народу. Дык аб якім “правым альянсе” 
на карысьць беларускага народу, можа ісьці размова, 
калі у ім закладзеныя усе каштоўнасьці, акрамя 
інтарэсаў таго ж народу? 

Няўжо, будучы у шэрагах БНФ,  ён так і не зразумеў, 
што такое – беларуская нацыянальная ідэя,  ці можа 
ён агучвае пажаданьні нейкіх сілаў, каму яна  не да 
спадобы?  

А вось вам пазыцыя яшчэ аднаго “радзецеля” за 
народ  - лідара Руху “За Свабоду”

Пра гэта лідэр руху «За Свабоду» заявіў праз два 
дні пасьля жорсткага разгону і арыштаў падчас акцыі 
салідарнасьці ў Менску.

19 кастрычніка ў эфіры «Радыё Свабода» лідэру 
руху «За Свабоду» Аляксандру Мілінкевічу было 
зададзенае    наступнае   пытаньне:   «Крытыкі    
цяперашняй палітыкі Еўразьвязу заяўляюць, што 
сітуацыя з правамі чалавека ў Беларусі за гэты 
час, са жніўня-верасня мінулага году, у Беларусі 
не палепшылася, а, магчыма, нават пагоршылася. 
Лукашэнка праядае крэдыты МВФ і еўрапейскія 
грошы, ня лічачы патрэбным ісьці на саступкі ў 
сфэры лібэралізацыі. У выніку атрымліваецца адно: 
ўмацаваньне дыктатуры за заходнія грошы – кажуць 
апанэнты новай эўрапэйскай палітыкі і вашыя 
апанэнты. Ці маюць яны рацыю?»

На гэтае пытаньне Аляксандр Мілінкевіч адказаў:
«Я не пагаджуся з такой пазіцыяй. Я ня лічу, што 

Беларусь ужо свабодная і дэмакратычная краіна, але 
пэўныя зрухі ў атмасферы грамадзкага, палітычнага 
жыцьця ёсьць. Яны неадназначныя, аднак, ёсьць лічбы. 
Беларускія праваабаронцы падлічылі, што колькасьць 
зваротаў да іх рэпрэсаваных людзей за 4 месяцы гэтага 
году ў параўнаньні з чатырма месяцамі мінулага году 
зьменшылася ў разы. Гэта нязначыць, што ўлада стала ў 
тры разы менш рэпрэсаваць, але стала рэпрэсаваць усё 
ж менш і больш асьцярожна, мы ведаем такую зьяву, 
як палітычны прызыў у армію, зьявіўся палітвязень 
Дубскі. Таму, я б не сказаў, што стала горш. Стала 
нязначна лепш. Але мы павінны змагацца, каб улада 
была вымушаная рабіць гэтыя крокі. Магу цьвёрда 
сказаць, што сярод дэмакратычных актывістаў страху 
стала менш».

Нагадаем, што 16 кастрычніка на Кастрычніцкай 
плошчы  Менску   была разагнаная  акцыя  салідарнасьці 
з палітвязьнямі і зьніклымі палітыкамі. Былі 
арыштаваныя 22 актывісты апазіцыі, зьбіты да крыві 
лідэр  Аб’яднанай  грамадзянскай партыі Анатоль 
Лябедзька. Пры гэтым спецслужбы цалкам блакавалі 
працу журналістаў – да кожнага прадстаўніка СМІ былі 
прыстаўленыя 3-5 амапаўцаў, якія закрывалі рукамі 
аб’ектывы фота- і тэлекамераў, адштурхоўвалі і нават 
зьбівалі журналістаў. (паводле Charter97 ад 20.10.09г)

  Нагадваем аб тым, што вы, у сваіх неаднаразовых 
заявах, дэкляравалі ахвотнасьць узяць адказнасьць за 
лёс Беларусі і бязумоўна – беларускага народу. Адсюль 
выснова:

Што на сёньняшні дзень, самай актуальнай і 
першапачатковай  вашай  задачай і мэтай, павінна 
стаць барацьба за захаваньне тытульнай беларускай 
нацыі. Усё астатняе другаснае і нават шкоднае.   Вы, 
відавочна,  даяце  сабе  справаздачу аб тым, што ваш 
удзел ў выбарах усіх узроўняў і надзея, ва умовах 
рэпрэсіўнага рэжыму, на перамогу, ня мае пад сабой 
грунту, акрамя таго што дае магчымасьць уладзе 
набыць легітымнасьць. Няма пытаньняў аб тым дзе 
месца  Беларусі, бо геаграфічна і гістарычна яна 
знаходзіцца у Эўропе. Іншае пытаньне – у якасьці каго, 
з чым і, канешне, з кім вы грукаецеся у адчыненные 
дзьверы?

У якасьці сфэры уплыву  для Бруселю? У якасьці 
беднага родзіча? У абдымку з дыктатурай? 

Даўно відавочна, што Старая Эўропа імкнецца 
пашырыць  свой уплыў  на краіны   былога  Саюзу. Сёньня 
ёй ужо цесна у сваіх межах ёй, як і Расеі, патрэбная 
геаграфічная прастора, новыя рынкі сбыту і танная  
працоўная сіла, буферныя зоны, каб адгарадзіцца   ад 
агрэсіўнай палітыкі Крамля і , канешне, забясьпечыць 
бяспеку транзіту энэрганосьбітаў з Сярэдняй Азіі. 
Увесь  гэты набор уваходзіць у праграму “Усходняга 
партнэрства.” Ад яго будзе мець і ужо мае  плён 
правячы рэжым а жыцьцё народу застаецца такім жа 
жабрацкім, калі ня горш.

Рэтарычныя  пытаньні – дзе грошы, якія Беларусь 
атрымала у якасьці пазыкаў? Канешне, яны пайшлі на 
умацаваньне асабістай улады Лукашэнкі 

  Ці палепшыўся дабрабыт насельніцтва? Адказ 
відавочны – не і яшчэ раз – не!

Дык  куды  вы вядзеце беларускі народ ? У 
залежнасьць ад Эўропы, якая ня лепш залежнасьці 
ад Расеі. Няўжо вы разьлічваеце на тое, што народы 
Эўропы возьмуць нас на утрыманьне? Ім нашмат 
таньней укласьці грошы у пэўную групоўку людзей, 
каб атрымаць у тысячы разоў больш і вы, сёньня,  гэту 
працу  робіце за іх. І , пасьля гэтага, спакойна сьпіцё?

  Беларуская нацыянальная ідэя гэта – Нацыяналізм . 
Нацыяналізм,  у  паняцьці вялікага сына ідыйскага народу 
Магатма Ганды азначае, што народ павінен набыць 
свабоду. Ён ня быў ні фанатыкам ні ізаляцыяністам. 
Ён ня гуляў у “выбары”, бо выдатна разумеў,  што ва 
умовах дыктатуры іншаземнай акупацыі, ні аб якіх 
выбарах не магла ісьці размова. Ён заклікаў свой народ 
да грамадзянскага непадпарадкаваньня і сотні тысяч 
бяззбройных людзей праводзілі маршы пратэсту, 
нягледзячы на прымяненьне зброі з боку ангельцаў. 

Іх забівалі а на іх месца паўставалі другія. Пад, 
неспыннымі хвалямі народнага супраціву, ангельцы 
вымушаныя былі сыйсьці і у 1948 годзе, індыйскі 
нацыянальны Кангрэс, падняў сьцяг свабоды  Магатма 
Ганды даў сьвету непераможную і безкроўную зброю, 
пры дапамозе якой, шмат якія краіны усталявалі 
дзяржаўнасьць і мяншынствы набылі грамадзянскія 
правы. 

Так Марцін Лютэр Кінг заваёўваў для 
афраамэрыканцаў грамадзянскія правы. Шлях Барака 
Абамы ў Белы дом пачынаўся з маршаў грамадскіх 
актывістаў. Незалежнасьць Грузіі заваёўвалі 
беззбройныя дзяўчаты, якія палеглі пад сапёрнымі 
рыдлёўкамі спецназу. І калі праская інтэлігенцыя 
выйшла, на пры канцы 80-х, на сваю “бархатную 
рэвалюцыю”, гэта таксама быў гандызм. Эстонцы, 
літоўцы і латышы зьяднаўшыя, узяўшыся за рукі 
на “балтыйскім  шляху”  Вільнюс,  Рыгу,  Талін, 
абапіралісь на вопыт Ганды.

“Аранжавая рэвалюцыя” ужывала  яго ідэі. І гэтым жа 
чынам- дасягненьне свабоды, бяз крыві і злачынстваў- 
заўсэды карысталіся савецкія дысідэнты на Чырвонай 
плошчы, ля Казанскага сабору у Пецербурзе.

Калі на маршы нязгодных выйдуць сотні тысяч, наш 
рэжым сыйдзе, прыхапіўшы з сабой чырвона-зялёны 
стцяг і савецкі гімн.
   У гэтым кантэксте і палягае заклік – “За свабоду”

Таму мы лічым, што для нас, на сёньняшні дзень, 
галоўнае  гэта  змагацца супраць рэжыму – за свабоду, 
за гісторыю, за мову, за культуру,  за годнасьць і 
дабрабыт беларускай нацыі

 Толькі пры умовах забясьпячэньня свабоды, 
эканамічнай   моцы,  годных  умоваў жыцьця народу, 
можна весьці размову пра уваходжаньне, апроч 
вайсковых,  у розныя палітычныя і эканамічныя 
дамовы.

Толькі вольны, заможны народ, пры любой 
небясьпецы, паўстане на абарону сваіх інтарэсаў.

Жабраку ж нечага губляць, тым больш бараніць.
Заклікаем людзей, якія адчуваюць сябе 

беларусамі, сяброў палітычных  партыяў,  грамадзкіх   
арганізацыяў і Рухаў пачаць бязтэрміновую барацьбу 
з кіруючым рэжымам, шляхам бязбройнага супраціву 
з патрабаваньнем – вярнуць беларускай нацыі тое, што 
ёй належыць па праву –  свабоду, гісторыю, культуру і 
беларускую  мову, як адзіную  дзяржаўную..

Адзіная мова – адзіны народ!
Я.Мурашка, старшыня аргкамітэту БМДР, 19.10. 2009
PS. Паважанае спадарства, прапануем да вашай увагі 
сайты БМД.
www.nashaziamlia.org
www.galinaartemenko.livejournal.com
www.bel-diaspora-de.livejournal.com
Чытайце, абмяркоўвайце, прапануйце, спрачайцеся, 
камэнтуйце.
Будзем удзячны за удзел. Дайце, калі ласка, свой э-
мэйлавы адрас  для зваротнай сувязі.
З павагай.
Я.Мурашка, старшыня  аргкамітэту БМДР

Беларус - прэзідэнт 
Сэнату Гавайскіх астравоў

Беларус  Мікалай  Судзілоўскі  назаўжды 
застанецца ў гісторыі як Прэзідэнт Сенату Гавайскіх 
астравоў і змагар… за незалежнасьць Гаваяў ад 
Злучаных Штатаў.

Рэвалюцыянер-рамантык Мікалай Судзілоўскі 
прысьвяціў жыцьцё барацьбе за свабоду там, дзе яе 
не хапала. Надзвычай цікавая постаць ураджэнца 
Магілёва і выпускніка юрыдычнага факультэту 
Пецярбургскага ўніверсітэту ў матар’яле Кастуся 
Лашкевіча з TUT.BY.

Як трапна заўважыў у кнізе “Імёны свабоды” 
Уладзімір Арлоў, мала хто здагадваецца аб тым, 
што зусім не Аляксандр Лукашэнка стаў першым 
беларусам-прэзідэнтам краіны. Магілёўца Мікалая 
Судзілоўскага Бог надзяліў процьмай талентаў. 
Ён ведаў дзесяць моў і ва ўсім, чым займаўся — 
палітыка, медыцына, геаграфія, хімія, этнаграфія, 
энтамалогія, біялогія — пакінуў па сабе прыкметны 
сьлед. Нездарма быў празваны “першым і апошнім 
энцыклапедыстам XХ стагодзьдзя”.

Па сьлядох Каліноўскага
Будучы прэзідэнт нарадзіўся ў 1850 годзе ў 

шляхецкай сям’і сакратара Магілёўскай палаты 
грамадзянскага і крымінальнага суда Канстанціна 
Сцяпанавіча Судзілоўскага. Мікалай быў старэйшым 
з васьмі дзяцей Судзілоўскіх, якія валодалі маёнткам 
у вёсцы Фастава Мсьціслаўскага павету. Здольны 
хлопец пасьпяваў дапамагаць маці з гаспадаркай, 
бацьку з працай і пры гэтым пасьпяхова вучыцца. У 
1868 годзе, пасля сканчэньня на выдатна Магілёўскай 
гімназіі, Судзілоўскі  паступае на юрыдычны 
факультэт Пецярбургскага ўнівэрсытэту. У сталіцу 
імперыі ён выпраўляўся чалавекам з уласнымі 
поглядамі, на якія так паўплывала антыцарскае 
паўстаньне 1863-64 гадоў (на Беларусі яго ўзначаліў 
Кастусь Каліноўскі). Творы Герцэна, Чарнышэўскага, 
Дабралюбава зрабілі яго прыхільнікам народніцтва.

“Хаджэньні” па Расіі і Украіне
У Пецярбурзе беларус упершыню трапляе ў поле 

зроку паліцыі. Пасля ўдзелу ў студэнцкіх хваляваньнях 
першакурсьніку не застаецца нічога іншага, як 
кінуць юрыдычнае навучаньне і перавесьціся на 
медычны факультэт Кіеўскага унівэрсытэту — больш 
нікуды ня бралі. Напэўна, Судзілоўскі ня вельмі 
смуткаваў з гэтай нагоды, бо лічыў навучальныя 
ўстановы царскай Расіі “прыладамі паліцэйскай 
муштры, інкубатарамі чынавенства”, дзе галовы 
людзей забіваюць “метафізічным, лінгвістычным і 
тэалагічным хлудам”.

Натхнёны рэвалюцыйнымі ідэямі, ініцыятыўны 
юнак засноўвае сацыялістычную студэнцкую 
арганізацыю — Кіеўскую камуну і пачынае “хаджэньні 
ў народ”. Ён вядзе антыцарскую прапаганду спачатку 

Культура й Гісторыя    

ў Херсонскай, а потым у Самарскай губернях, пакуль 
“ахранка” ня выйшла на след народнікаў. Кіеўская 
камуна была разгромленая. Напрыканцы 1874 году 
цудам пазьбегнуўшы арышту Мікалай Судзілоўскі 
бяжыць ў Лондан. Уцёкі на Захад бачыліся яму 
часовай мерай. Судзілоўскі планаваў вярнуцца ў 
імперыю і працягнуць рэвалюцыйную работу. Аднак 
лёс склаўся інакш.

Лондан і Балканы
На Туманным Альбіёне беларус зарабляў на 

пражыцьцё ў сталічнай бальніцы Св. Георгія і 
ўдзельнічаў у рабоце эмігранцкіх арганізацыяў. 23 
студзеня 1875 года Судзілоўскі нават выступіў на 
сходзе, прысьвечаным гадавіне паўстаньня 1863 
году, на якім прамаўлялі функцыянеры Першага 
Інтэрнацыяналу — Марш, Энгельс, Урублеўскі… 
Аднак на Брытанскіх астравох ён не забавіўся. “З 
усіх гарадоў свету найбольш самотным пачуваешся ў 
Лондане”, — напісаў беларус і працягнуў падарожжа 
па жыцьці. Наступным ягоным прыпынкам былі 
Балканы.

Ён канчае адукацыю ў Бухарэсцкім унівэрсытэце, 
абараняе доктарскую дысэртацыю (“Аб 
антысэптычным метадзе лячэньня ў хірургіі”), 
узначальвае сталічны шпіталь і ініцыюе стварэньне 
румынскага сацыял-дэмакратычнага руху. У 1876-
м ужо ў Балгарыі ягоны дом становіцца цэнтрам 
падрыхтоўкі Красавіцкага паўстання супраць 
турэцкага панаваньня, якое аднак скончылася 
паразай.

    Лекарская практыка гарантавала Судзілоўскаму 
прыстойнае існаваньне, але, паводле сакрэтных 
данясеньняў жандарскага ўпраўленьня Расіі, “для 
сябе і сямейства пакідае даходаў невялікую частку, 
усё ж астатняе ўжываецца на падтрымку партыі”.

Падчас чарговай Руска-турэцкай вайны, якая 
закранула і Румынію, у 1878-79 гг. Судзілоўскі вёў 
рэвалюцыйную   прапаганду   сярод   параненых 
расійскіх салдат і афіцэраў, выдаваў газету 
“Бессарабия”. Паколькі ў Расіі ён па-ранейшаму 
знаходзіўся ў сьпісе надзвычай небясьпечных 
дзяржаўных злачынцаў (пад № 10), то змушаны быў 
узяць псеўданім Русель, які да апошніх дзён стаўся 
ягоным другім “я”.

За выратаваньне соцень хворых і параненых 
румынскі ўрад узнагародзіў доктара Руселя залатым 
медалём. Але небясьпека ад яго рэвалюцыйнай 
дзейнасьці пераважыла заслугі перад дзяржавай, 
і неўзабаве беларуса разам зь іншымі сацыялістамі 
высылаюць спачатку у правінцыю, а потым у 
Канстанцінопаль. Наш суайчыньнік вандруе па 
Эўропе — Парыж, Жэнева, зноўку Баўгарыя, Грэцыя, 
але паўсюль адчувае подых жандараў.

Са Старога свету ў Новы
Яго жонка з дочкамі вяртаецца ў Расію. На радзіме 

памірае бацька, радавы маёнтак Судзілоўскіх на 
Мсьціслаўшчыне разрабаваны. Да таго ж змагару, 
які расчараваўся ў народніцкай ідэі і рэвалюцыйных 
метадах змаганьня, зноў пагражае арышт і расійская 
катарга. Аднак яго ў чарговы раз выратоўвае 
вынаходлівасьць, здольнасьць да містыфікацыяў і 
веданьне моў. У вобразе барадатага немца-каланіста 

зь неадменнай трубкай у выглядзе галавы нэгра 
Судзілоўскі-Русель плыве за акіян, у Каліфорнію, каб 
у чарговы раз пачаць новае жыцьцё. На дварэ стаяў 
1887 год.

У Сан-Францыска  Нікалас  Русель пачынае ўласную  
мэдычную  практыку і ў хуткім часе становіцца 
самым папулярным і заможным доктарам у горадзе. 
Здавалася б, жыві дзеля ўласнага задавальненьня, 
але ж яму гэтага было замала. Магілёвец займаецца 
публіцыстыкай, становіцца віцэ-прэзідэнтам 
Грэка-руска-слявянскага таварыства, удзельнічае 
ў рабоце Рускага таварыства самаадукацыі… 
Абураны разбэшчанасьцю мясцовага праваслаўнага 
духавенства, ён дабіваецца адкліканьня ў Расію 
прадстаўніка  сьвяцейшага Сіноду РПЦ ў ЗША 
япіскапа Уладзіміра. Аднак растрыбушаны вулей 
пачынае вайну супраць крыўдзіцеля. Доктар Русель 
атрымлівае анафему і адхіленьне ад царквы. 
Найвялікшая за акіянам руская калонія Сан-
Францыска расколатая папалам, у нашага земляка 
зьяўляецца шмат ворагаў, і ён вырашае ізноў ўсё 
пачаць з нуля.

Няхай жывуць незалежныя Гаваі!
Атрымаўшы амерыканскае грамадзянства, у 1892 

годзе Судзілоўскі перасяляецца на Гаваі. “На Зямлі 
наўрад ці адшукаецца другі такі цудоўны куток, як 
Гавайскія астравы”, — пісаў ён апасьля ў нарысах, 
надрукаваных у расійскім часопісе “Книги недели”. 
Ён пачынае лекарскую практыку, а затым паблізу ад 
патухлага вулкану арандуе надзел у 160 акраў, дзе 
вырошчвае каву, бананы, ананасы…

Зьвяржэнне амерыканцамі гавайскай каралевы 
(1893) з наступнай анексіяй ціхаакіянскіх астравоў 
(1898) вяртае нашага земляка да палітычнай 
дзейнасьці. Ён арганізоўвае сярод канакоў (мясцовае 
насельніцтва) рэвалюцыйныя гурткі, дзе даводзіць 
тубыльцам  неабходнасьць  змагання  за ўласныя правы 
і незалежнасьць ад амэрыканскіх эксплуататараў. 
Каука Лукіні (“добры доктар”), як яго празвалі месьцічы, 
становіцца адным з заснавальнікаў Гавайскай 
партыі самакіраваньня (“Партыі незалежных”), якая 
выступала супраць далучэньня  востраву  да ЗША. 
Паралельна Судзілоўскі закладае на Гаваях рускую 
калонію, заахвоціўшы да перасялення сюды 60 сем’яў 
з Расійскай імперыі.

У 1900 годзе доктара Нікаласа Руселя, які набыў 
на астравах казачную папулярнасьць, выбіраюць 
сэнатарам, а затым і прэзідэнтам Сэнату тэрыторыі 
Гаваі! Разумеючы унікальнасьць сітуацыі, газэта New 
York Times падкрэсьлівала ў сваіх матар’ялах, што 
лідэр кунакоў быў “белы чалавек”.

Судзілоўскі-Русель спаў і бачыў Гаваі незалежнай 
дзяржавай, але  хутка  зразумеў, што ў супрацьстаяньні 
з  магутнымі Штатамі ў 60-тысячнага народу шанцаў 
аніякіх. Ягоныя надзеі разбуралі і самі месьцічы. 
Калі чарговы раз канакі за хабар правалілі ягоны 
законапраект, скіраваны на паляпшэньне іхняга ж 
жыцьця, Судзілоўскі падае ў адстаўку. Ён ня трываў 
паразы і здрады, не мог зжыцца з гэтым адчуваньнем. 
Таму ставіў перад самой новыя дзёрзкія мэты і зноўку 
пачынаў усё з нуля. Гэтым разам у Азіі.

Рэвалюцыя ў Расіі пачынаецца з… Кітаю
Доктар Русель скіроўваецца ў Шанхай з мэтай 

арганізаваць узброены атрад і вызваліць сібірскіх 
катаржнікаў, але не знаходзіць аднадумцаў. Расійская 
эміграцыя ў Кітаі адно зьбянтэжана паглядае на 
дзівака.

У 1905 годзе падчас Расійска-японскай вайны 
Судзілоўскі зьяўляецца ў Японіі. Ён стварае Камітэт 
дапамогі ваеннапалонным, адкрывае школы для 
няпісьменных, ладзіць сярод іх рэвалюцыйную 
агітацыю, выдае і многа піша ў сацыялістычных 
газэтах.   Беларус   выношвае  амбіцыйны план: узброіць 
і перакінуць 40 тысяч палонных расійскіх вайскоўцаў 
у Маньчжурыю, вызваліць палітзняволеных 
катаржнікаў ды рушыць ў Маскву і Пецярбург на 
дапамогу рэвалюцыі 1905 году. Задума была занадта 
фантастычная, каб зьдзейсьніцца. У той жа час ЗША 
пазбаўляюць Руселя амэрыканскага грамадзянства 
на запатрабаваньне Расійскага ўраду.

 У ягонай біяграфіі былі яшчэ Філіпіны і зноў Кітай, 
дзе беларус ачоліў першы ў Азіі Камітэт дапамогі 
галадаючым Расіі. У 1921 годзе як “былы змагар з 
царызмам” ён атрымлівае ад Саветаў пэрсанальную 
пэнсію. Аднак на настойлівыя запрашэньні ўраду 
БССР вярнуцца на радзіму адказваў ветлівымі 
адмовамі. Судзілоўскі вітаў Лютаўскую рэвалюцыю, 
а вось Кастрычніцкі пераварот лічыў “зігзагам 
гісторыі”.

Цікава, што апроч палітыкі і лекавання ў 
Судзілоўскага-Руселя хапала часу і на навуку. 
Гэтак, ён стварыў карысныя трактаты ў хірургіі і 
афтальмалогіі, адкрыў цельцы Руселя, названыя ў 
яго гонар, быў сябрам Амэрыканскага таварыства 
генетыкаў і некалькіх навуковых таварыстваў Кітаю 
і Японіі. Менавіта  беларус зрабіў геаграфічныя 
апісаньні Гаваяў і Філіпінаў ды адкрыў некалькі новых 
выспаў у цэнтральнай частцы Ціхага акіяну…

Утаймаваць  гэтага  фантастычнага  плёну чалавека 
здолела толькі цяжкая хвароба (запаленьне лёгкіх) і 
сьмерць на 80-м годзе жыцьця. Жыцця, цягам якога 
ён пасьпеў зрабіць столькі, што хапіла б на дзесяць 
іншых. 
Паводле TUT.BY. 

Л І Т А Р А Т У РА    

Сэмюэл Бэкет

Катастрофа
Пераклаў Віталь Воранаў

Дасылаю абяцаны дзеятвор С. Бэкета - 
“Катастрофа”. Твор прысьвечаны Вацлаву Гаўлу і 
быў напісаны калі будучы прэзыдэнт Чэхіі сядзеў у 
турме.
                      З прывітаньнем, Віталь Воранаў

     _______________________________________

Вацлаву Гаўлу

      Рэжысэр (Р) 
Ягоная асыстэнтка (А) 
Пратаганіст (П) 
Люк, адказны за сьвятло, за кулісамі (Л) 
 Рэпэтыцыя. Апошнія дапрацоўкі фінальнай сцэны. 

Пустая сцэна. А і Л толькі што ўключылі асьвятленьне. Р 
адно толькі прыйшоў. 

 Р сядзіць у крэсьле перад сцэнай, леваруч да публікі. 
Футравае паліто. Адпаведная вязаная шапка. Век і выгляд 
неістотныя. 

 А стаіць каля яго. Белы халат. На галаве нічога. За вухам 
аловак. Век і выгляд неістотныя. 

 П стаіць пасярод сцэны, на чорным кубе вышынёй 45 
сантымэтраў 72 мілімэтры. Чорны капялюш, з шырокімі 
палямі. Чорны халат да костачак. Басанож. Галава 
нахіленая. Рукі ў кішэнях. Век і выгляд неістотныя.

 Р і А разглядаюць П.
 Працяглая паўза. 
 А (урэшце): Табе падабаецца як ён выглядае? 
Р: Так сабе. 
(Паўза.) 
Навошта пастамэнт? 
А: Каб аркестар бачыў ногі. 
 Паўза. 
 Р: Навошта капялюш? 
А: Каб засланіць твар. 
 Паўза. 
 Р: Навошта халат? 
А: Каб усё было чорнае. 
 Паўза. 
 Р: Што ў яго спадыспаду? (А набліжаецца да П.) Скажы 

ты мне. 
 А спыняецца. 
 А: Піжама. 
Р: Колер? 
А: Попел. 
 Р вымае цыгару. 
 Р: Запалі. (А вяртаецца, дае прыкурыць цыгару, стаіць 

нерухома. 
Р курыць.) Як выглядае чэрап? 
А: Ты ж яго бачыў. 
Р: Забыўся. (А набліжаецца да П.) Скажы ты мне. 
 А спыняецца. 
 А: Пляшывы. Некалькі касмылёў. 
Р: Колер? 
А: Попел. 
 Паўза. 
 Р: Чаму рукі ў кішэнях? 
А: Каб чорнае было усё. 
Р: Ня трэба. 
А: Запісваю. (Вымае нататнік, бярэ аловак і запісвае.) 

Рукі навідавоку. 
 Яна хавае нататнік і аловак. 
Р: Як яны выглядаюць? 
(А ў разгубленасьці. Раздражнёна.) 

Рукі, як яны выглядаюць? 
А: Ты ж іх бачыў. 
Р: Забыўся. 
А: Фіброз. 
Р: Падобныя на клюшні? 
А: Апроч іншага. 
Р: Як дзьве клюшні? 
А: Калі ня сьцісьне кулакі. 
Р: Нельга. 
А: Запісваю. (Вымае нататнік, бярэ аловак і запісвае.) 

Рукі разьняволеныя. 
 Яна хавае нататнік і аловак. 
 Р: Запалі. 
(А вяртаецца, дае прыкурыць цыгару, стаіць нерухома. Р 

курыць.) Добра. Давай паглядзім. 
(А   ў разгубленасьці. Раздражнёна.) Давай. Разьвяжы 

халат. (Пазірае на свой часамер.) Хутчэй, у мяне 
паседжаньне. 

 А набліжаецца да П, здымае халат. П бязьдзейна 
падпарадкоўваецца. А адступаецца, з халатам на руцэ. П у 
старой шэрай піжаме, галава нахіленая, кулакі сьціснутыя. 
Паўза. 

 А: Табе больш падабаецца без? 
(Паўза.) 
Ён дрыжыць. 
Р: Ня вельмі. Капялюш. 
 А набліжаецца, здымае капялюш, адыходзіцца, з 

капелюшом у руцэ. Паўза. 
 А: Як табе гэтае цемя? 
Р: Трэба было б пабяліць. 
А: Запісваю. (Вымае нататнік, бярэ аловак і запісвае.) 

Пабяліць цемя. 
 Яна хавае нататнік і аловак. 
 Р: Рукі. (А ў разгубленасьці. Раздражнёна.) Кулакі. 

Давай. (А набліжаецца, расьціскае кулакі, адыходзіцца.)
 І пабяліць
А: Запісваю. (Вымае нататнік, бярэ аловак і запісвае.) 

Пабяліць рукі. 
Яна хавае нататнік і аловак. Яны разглядаюць П. 
 Р (урэшце): Штосьці ня так. (Зьбянтэжана.) Што ня 

так? 
А (нясьмела): А што калі б мы... калі б мы... разам? 
Р: Паспрабаваць я думаю можна. (А набліжаецца, 

крыжуе далоні, адыходзіцца.) Вышэй. (А набліжаецца, 
падымае складзеныя далоні вышэй, на ўзроўні жывата, 
адыходзіцца.) Яшчэ. (А набліжаецца, падымае складзеныя 
далоні вышэй, на ўзроўні грудзей.) Стоп! (А адыходзіцца.) 
Так лепш. Пачынае атрымлівацца. Запалі. 

 А вяртаецца, ізноў дае прыкурыць цыгару, стаіць 
нерухома. Р курыць. Яны разглядаюць П. 

 А: Ён дрыжыць. 
Р: Далібог, праўда. 
 Паўза. 
 А (нясьмела): А як наконт маленечкай... маленечкай.. 

затычкі? 
Р: Крый Божа! Што за любоў да ўдакладненьня! Забіць 

усе кропкі над і! Маленечкую затычку! Крый Божа! 



        ��

   КРЫВІЯ - Культурна-асьветніцкая газэта
   Выданьне беларускай дыяспары ў Чэхіі
   MK ČR E 16919
   РЭДАКЦЫЯ
   Юрка Станкевіч
   Ганна Васілевіч
  Адрас рэдакцыі: 
  ul. Ostrovského 253/3, 150 00 Praha 5
  Тэл.: 774 613 356

А: Ты ўпэўнены, што ён нічога ня крыкне? 
Р: Ані гу-гу. (Глядзіць на часамер.) Час паглядзець на гэта 

вачыма публікі. 
 Р выходзіць. Больш яго не відаць. А ссоўваецца ў крэсьле, 

не пасьпявае сесьці, як тут жа падскоквае, вымае анучку, 
старанна працірае сьпінку і седала крэсла, выкідае анучку, 
ізноў сядае. Паўза. 

 Р (чуваць голас, жаласьліва): Ня бачу пальцаў. 
(Раздражнёна.) Сяджу ў партэры, у першым радзе і ня бачу 
пальцаў. А (устае): Запісваю. (Вымае нататнік, бярэ аловак 
і запісвае.) Падняць пастамэнт. 

 Р : Відаць рысы твару. 
А: Запісваю. 
 Вымае нататнік, бярэ аловак, але нічога не запісвае. 
 Р: Далоў галаву. (А ў разгубленасьці. Раздражнёна.) Давай. 

Далоў галаву. (А хавае нататнік і аловак, набліжаецца да 
П, яшчэ больш нахіляе ягоную галаву, адыходзіцца.) Яшчэ 
трошку. (А набліжаецца, яшчэ больш нахіляе ягоную галаву.) 
Стоп! (А адыходзіцца.) Добра. Пачынае атрымлівацца. 
(Паўза.) Дадаць яшчэ трохі аголенасьці. 

А: Запісваю. 
 Яна вымае нататнік, рукою цягнецца па аловак. 
 Р: Давай, давай! (А хавае нататнік, набліжаецца да 

П, спыняецца і стаіць у нерашучасьці.) Агалі шыю. (А 
расшпільвае верхнія гузікі, расхінае крысьсё, адыходзіцца.) 
Ногі. Лыткі. (А набліжаецца, падкасвае адну калашыну па 
калена, адыходзіцца.) Другая. (А таксама падкасвае другую 
калашыну, адыходзіцца.) Вышэй. За калена. (А набліжаецца, 
падкасвае калашыны за калені, адыходзіцца.) І пабяліць. 

 А: Запісваю. (Вымае нататнік, бярэ аловак і запісвае.) 
Пабяліць цела. 

 Р: Пачынае атрымлівацца. Люк на месцы? 
А (кліча): Люк! (
Паўза. 
Гучней.) Люк! 
Л (чуваць аддалены голас): Чую. (Паўза. Бліжэй.) Што 

ізноў? 
А (да Р): Люк на месцы. 
Р: Зацямніць сцэну. 
Л: Што? 
(А пераводзіць загад у тэхнічныя тэрміны. Зацямненьне 

агульнага сьвятла. Асьвятляецца толькі П. А ў цені.) 
Р: Толькі галава. 
Л: Што? 
(А пераводзіць загад у тэхнічныя тэрміны. Зацямненьне 

цела П. Асьвятляецца толькі галава. Працяглая паўза.) 
Р: Выдатна. 
 Паўза. 
 А (нясьмела): А як наконт таго... таго каб... на хвілінку... 

падняць галаву... паказаць твар... усяго на хвілінку? 
Р: Крый Божа! Што яшчэ! Падняць галаву! Што ты сабе 

думаеш? Што мы, у Патагоніі? Падняць галаву! Крый Божа! 
(Паўза.) Добра. Вось яна, нашая катастрофа. У кішэні. Яшчэ 
раз, і я пабег. 

А (Люку): Яшчэ раз, і ён пабег. 
 Уключаецца асьвятленьне цела П. Паўза. Уключаецца 

агульнае асьвятленьне. 
 Р: Стоп! 
(Паўза.)

''Віталь Воранаў - літаратар, перакладчык, выдавец. 
Нарадзіўся 18 сакавіка 1983 г. у Менску. Сузаснавальнік і 
старшыня Беларускага культурна-асьветніцкага цэнтру ў 
Познані і выдавецтва Белы Крумкач.

Студэнт Унівэрсытэту імя Адама Міцкевіча ў Познані 
(Польшча) і Заходнячэскага Ўнівэрсытэту ў Пльзені 
(Чэхія).

Пераклаў наступныя творы з ангельскае мовы на 
беларускую: У чаканьні Гадо - Самюэля Бэкета ды Віня-
Пых Алана Мільна.

Ягоны твор Дзядзька Мікола быў зьмешчаны ў Но.5 
газэты КРЫВІЯ.

Сп. Воранаў цяпер жыве й навучаецца ў Польшчы. Мае 
свой асабісты сайт у інтэрнэце - www.voranau.com'' 

 
ЖАДАЕ ўсім чытачом КРЫВІІ

Р Э Д А К Ц Ы Я 

 І... Раз! (Зацямненьне агульнага сьвятла. Паўза. 
Зацямненьне цела П. Асьвятляецца толькі галава. Працяглая 
паўза.) Цудоўна! Ён кіне іх на калені. Я ўжо гэта чую. 

 Паўза. Адлеглы ўсплёск аплядысмэнтаў. П падымае 
галаву, глядзіць у бок публікі. Аплядысмэнты ціхнуць, 
заміраюць. 

 Працяглая паўза. 
 Зацямненьне твару. 

***

Відэазапіс пастаноўкі дзеятвору «Катастрофа» даступны на 
YOUTUBE пад назвай «Beckett on Film – Catastrophe»

_______________________________________


